
Stoerredigkie- jïh  
saemiedigkieveeljeme 2025 

Fïerhten njealjeden jaepien veeljebe gïeh edtjieh tjirkijinie årrodh mijjen 
åvteste Stoerredigkesne.  
Stoerredigkien vihkielommes laavenjassh leah laakh nænnoestidh, staaten 
budsjedtem moenedh jïh reerenassem gïehtjedidh. 

Saemiedigkie lea saemien åålmegen almetjeveeljeme parlamente Nöörjes-
ne jïh lea jïjtjeraarehke almetjeveeljeme orgaane. Lohkh vielie  
saemiedigkieveeljemen bïjre sijjesne saemiedigkie.no.

Daennie tjaalegisnie bïevnesh stoerredigkieveeljemen bïjre åadtjoeh jïh 
guktie jïenesth.

Mujhtieh legitimasjovnem gosse jïenesth
Datne tjoerh legitimasjovnem vuesiehtidh gosse edtjh jïenestidh.  
Legitimasjovne tjuara nommem, reakedsbiejjiem jïh guvviem vuesiehtidh, 
jïh maahta vuesiehtimmien gaavhtan paasse, nasjonaale ID-kåarhte,  
vuejemeleahpa jallh baanghkekåarhte guvvine årrodh. 

Jis institusjovnesne årroeh goh skïemtjehïejme, skïemtjegåetie jallh 
roestegåetie, maahtah barkijem birredh dov identiteetem vihtiestidh.   
Dellie barkije tjuara jïjtjemse legitimeeredh. 

Veeljemebiejjie lea måantan skïereden 8. b. 2025. 
 Gelline tjïeltine maahtah aaj jïenestidh aejlegen skïereden 7. b.  
Maahtah saaht gusnie laantesne åvtelhbodti jïenestidh mïetsken 
11. b. raejeste skïereden 5. b. raajan. Mujhtieh legitimasjovnem.

Gåessie jïh gusnie maahtah jïenestidh?
Datne maahtah åvtelhbodti jïenestidh  måantan mïetsken 11. b. raejeste 
dovne bearjadahken skïereden 5. b. saaht mennie tjïeltesne. 

Veeljemebiejjien  tjoerh jïenestidh tjïeltesne gusnie almetjeregisteeren 
mietie årroeh ruffien 30. b. 2025.  Maahtah saaht mennie veeljemelokaalesne 
tjïeltesne jïenestidh. 

Ih maehtieh åvtelhbodti jïenestimmieboelhken jallh veeljemebiejjien 
jïenestidh?  
Dellie maahtah dov tjïeltem birredh aareh jïenestidh snjaltjen 1. b. raejeste. 

Gåarede aaj ålkoelaanteste jïenestidh snjaltjen 1. b. raejeste dovne 
mïetsken 29. b.  

Gie maahta jïenestidh? 
Dov lea jïenestimmiereakta  
stoerredigkieveeljemisnie jis datne: 

• leah nöörjen staateårroje

• leah 18 jaepieh illeme åvtelen 2025 nåhka

• leah, jallh naan aejkien årroje orreme
almetjeregisteerisnie Nöörjesne

Gaavnh dov veeljemelokaalem daesnie 
valglokaler.no

Naemhtie dov hïejmetjïeltesne jïenesth 

Vaeltieh dam jïenestimmiesïetelem maam 
sïjhth utnedh 

Mårhtjoeh jïenestimmiesïetelem
krirrienommine sisbealan jïh steempelesijjine
ålkoebealan – dellie ij guhte maehtieh
vuejnedh maam jïenesth.
Ih edtjh skuahpam
jallh maam akt jeatjah jïenestimmiesïetelen
bïjre bïejedh.

Vaedtsieh veeljemefunksjonæærine,
vuesehth legitimasjovnem jïh åadtjoeh
steempelem jïenestimmiesïetelen
ålkoebielesne Daate vihkeles juktie 
jïenestimmiesïetele
jååhkesjimmiem åadtjodh.

Bïejh jïenestimmiesïetelem 
veeljemegeegken sïjse.

1

2

3

4



      Vihkeles bïevnesh dutnjien guhte edtjh jïenestidh 5

Naemhtie jïenesth jis jïjtse tjïelten ålkolen jïenesth
Jis jïjtse tjïelten ålkolen jïenesth, jïenestimmiesïetelem åadtjoeh  
nommigujmie dejtie registreereme politihkeles krirride mah unnemes 5000 
jïenestimmieh abpe laantesne minngemes stoerredigkieveeljemisnie, jallh 
mah leah registreereme minngemes stoerredigkieveeljemen mænngan.  
Datne tjoerh kroessem bïejedh krærran mïsse sïjhth jïenestidh.  
Jïenestimmiesïetele ij naan nommh utnieh krirrien kandidaatide.

Jis krirrie jallh dåehkie mïsse sïjhth jïenestidh, ij jïenestimmiesïetelisnie 
tjåadtjoeh, tjaelieh krirrien/dåehkien nommem jïenestimmiesïetelisnie.

Dov jïenestimmie seedtesåvva dov hïejmetjïeltese gusnie ryöknesåvva.

Skïemtjes jallh svihtjemeheaptoje? Dellie maahtah dov tjïeltine  
gaskesadtedh mejtie åadtjoeh åvtelhbodti jïenestidh hïejmesne.  
Tjoerh syökedh jis åadtjoeh hïejmesne jïenestidh åvteli duarstan skïereden 
4. b. ts. 12.

Viehkie jïenestidh veeljemelokaalesne
Gaskesadth veeljemefunksjonæærine jis dov leah gyhtjelassh jallh 
bïhkedimmiem daarpesjh gosse edtjh jïenestidh. Veeljemebarkijh  
sjaevehtsvoetedïedtem utnieh.

Jis dov lea funksjovnegiehpiedimmie man åvteste ih maehtieh oktegh 
jïenestidh, dellie dov lea reakta viehkiem åadtjodh.  Dellie maahtah 
viehkiem åadtjodh veeljemefunksjonææreste jallh jeatjah almetjistie 
maam jïjtje veeljh.

Bïevnesh jïenestimmiereaktan bïjre
Gaajhkesh mah jïenestimmiereaktam utnieh bïevnesh åadtjoeh  
Veeljemedirektoraateste.  Daesnie vihtiestimmiem åadtjoeh dov lea 
jïenestimmiereakta.  Daesnie aaj tjåådtje gusnie jïh gåessie maahtah 
veeljemebiejjien jïenestidh, jïh jeatjah sjyöhtehke bïevnesh. 

Bïevnesh dov digitaale påasteskaavtegasse seedtesåvva jallh Altinnese.  
Jis jïjtjemdh vuastalamme digitaale gaskesadtemen vööste jallh ih  
ID-porten 18 askine nuhtjeme, veeljemekåarhtem paehpierisnie åadtjoeh 
påasten tjïrrh. 

Gaskesadth dov tjïeltine jis ih bïevnesh åådtjeme, jallh jueriedisnie jis dov 
lea reakta jïenestidh. 

Aarebi jïenestimmiekåarhtem gaajhkide jïenestæjjide seedti.   
Daate öörnege ij leah daelie.  Stoerredigkieveeljemen 2025 raejeste ij 
jïenestimmiekåarhth jïenestæjjide seedth.  Datne daarpesjh ajve  
legitimasjovnem meatan vaeltedh gosse jïenestidh. 

Datne vielie bïevnesh gaavnh daesnie   valg.no

Gïeh veeljesuvvieh?

Stoerredigkieveeljemisnie 169 tjirkijh Stoerredægkan veeljesuvvieh 

joekedamme 19 veeljemegievlide. 150 dejstie tjirkijijstie ryöktesth 

veeljesuvvieh veelemegievlijste.  

Lissine 19 jaabnedimmiemandaath 

veeljesuvvieh, akte fïerhtede veeljemegievleste.

Gosse stoerredigkieveeljemisnie jïenesth, datne meatan nænnoestidh gïeh 

dah 169 tjirkijh edtjieh årrodh. 

Tjeakoes veeljeme

Veeljeme tjeakoes.  Dïhte sæjhta jiehtedh edtjh jïenestimmiesïetelem 

veeljedh jïh dam oktegh mårhtjoeh, ij naaken edtjh dam vuejnedh.  

Tjeakoes veeljeme dutnjien nuepiem vedtedh dov mïelem vuesiehtidh 

jïh ih bïllh destie naaken åådtje daejredh maam jïenesth.  

Bæjhkoehtamme 2025 Veeljemedirektoraateste 
Bæjhkoehtimmie aaj gååvnese daaroen, orredaaroen jïh saemien jïh luhkie jeatjah gïeline.

Vielie bïevnesh veeljemen bïjre , valg.no

valg.no

Skannh QR-kodam jis sïjhth tjaalegem lohkedh jeatjah gieline. 


